
Terima kasih pengacara majlis.

PENDAHULUAN

1. Alhamdulillah, syukur ke hadrat Allah
Subhanahu Wata'ala kerana dengan
limpah kurnia, rahmat dan izin-Nya,
kita dapat bersama-sama pada pagi ini
dalam menyaksikan peluncuran satu
inisiatif yang saya kira cukup penting
dan bakal mencorakkan landskap
sosial dan fiskal Kuala Lumpur untuk
tahun-tahun mendatang, laitu
Peluncuran Tabung Endowmen DBKL
yang saya kira timely atau tepat pada

masanya untuk dilaksanakan.



Tahniah kepada DBKL atas keberanian
melangkah keluar dari zon selesa dan
memperkenalkan  konsep  tabung
endowmen ini dan menjadi antara
beberapa PBT terawal yang dapat
meneroka konsep ini sebagai satu
pendekatan keselamatan fiskal yang
baru. Terima kasih juga kepada rakan-
rakan kumpulan penyelidik dari UiTM
yang turut bersama-sama dalam
menjadikan pelaksanaan tabung ini

satu realiti.



Dalam kita mengemudi sebuah kota
yang kompleks seperti Kuala Lumpur
ini, sudah pasti kebergantungan
kepada belanjawan tahunan semata-
mata tidak mencukupi. Bandar raya ini
memerlukan endurance and resilience

dari segi kewangannya.



PERNYATAAN MASALAH

Tuan-tuan dan puan-puan sekalian,

4. Bagi saya, kita perlu jujur meneliti
permasalahan sebenar yang Kkita
sedang hadapi. Dalam tempoh 3 tahun
terkebelakang, belanjawan  DBKL
meningkat hampir 9 peratus, iaitu dari
2.604 bilion ringgit pada 2023 hingga
ke 2.835 bilion ringgit pada tahun 2025.



Namun, bersama peningkatan itu,
defisit fiskal pula semakin melebar, dari
275.9 juta ringgit pada tahun 2024 ke
325.9 juta ringgit pada tahun ini, 2025.

Jika kita teliti lagi kepada struktur hasil,
lebin 62 peratus hasil DBKL
disumbangkan oleh cukai taksiran, dan
ini mewujudkan risiko kebergantungan
yang tinggi kepada sumber tunggal,
dalam konteks keperluan rakyat yang

semakin luas dan beraneka.



Peranan semasa DBKL juga semakin
berkembang. Selain  menjalankan
fungsi konvensional seperti
pembangunan dan penyelenggaraan
bandar, DBKL juga membantu pihak
Jabatan Wilayah Persekutuan dalam
memainkan fungsi sebagai state-like,
seperti isu kesejahteraan sosial,
pengangkutan dan khidmat komuniti
setempat. Fungsi sokongan ini bukan
sedikit tanggungannya, iaitu lebih 140
juta ringgit setahun, dan jumlahnya
menunjukkan tren peningkatan saban

tahun.



Semestinya, dalam keadaan fiskal
seperti ini, perkhidmatan asas yang
seharusnya dijamin, seperti
penyelenggaraan jalan, pengangkutan
awam, taman awam dan lain-lain, mula
terasa impaknya. Hakikatnya, hampir 1
bilion ringgit diperuntukkan setiap
tahun hanya untuk peranan
penyelenggaraan asas seperti jalan,
taman, trafik, pengangkutan dan
perumahan awam. Dalam kita
bercakap tentang tata kelola dan
kecekapan pentadbiran, satu aspek
lagi yang perlu untuk diberi penekanan
adalah terkait aspek instrumen fiskal
yang  perlu kekal utuh  dan
berkembang, bukan melemah dan

menguncup.



KONSEP PLURAL FUNDING
MENGGABUNGKAN SUMBER
KERAJAAN DAN PIHAK LUAR

Para hadirin sekalian,

9. Dalam masa yang sama, kita juga tidak
boleh mengabaikan tekanan struktur
populasi dan demografi Kuala Lumpur
yang sedang meningkat. Baru-baru ini,
Yang Amat Berhormat Perdana
Menteri telah meluncurkan Pelan
Tempatan Kuala Lumpur 2040, di
mana unjuran penduduk di Kuala
Lumpur akan meningkat dari 2 juta,
pada hari ini, kepada 2.54 juta
menjelang tahun 2040.



10.

Pertambahan ini  bukan hanya
bermakna pertambahan angka
penduduk, malah ia juga adalah
pertambahan permintaan dan juga
tekanan kepada infrastruktur dan
keperluan sosial yang saya anggarkan
hampir 30 peratus, dalam masa 15
tahun yang mendatang. Dalam konteks
ini, tabung endowmen akan menjadi
satu bentuk insurans sosial dan fiskal
di mana akan membantu bandar raya
ini terus sustain dalam berdepan

cabaran tersebut.

11.

Banyak bandar raya di dunia sekarang
ini sedang bergerak ke arah model
plural funding seperti ini. Contohnya, di
Melbourne, ada satu inisiatif yang
dinamakan sebagai Healthy and
Climate Resilient Communities, di
mana ia adalah sebuah program dana
sosial yang digerakkan secara
bersama oleh kerajaan tempatan,
NGO, para dermawan dan juga
komuniti, untuk digunakan bagi
menyokong inisiatif  sosial dan
kesihatan, khususnya dalam
menghadapi cuaca ekstrem, pandemik

serta ketidaktentuan ekonomi bandar.

12.

Prinsip yang sama juga turut diguna
pakai oleh bandar-bandar besar yang
lain seperti Amsterdam, Seoul dan
beberapa kota di Scandinavia juga.
Mereka membina daya tahan bandar
melalui konsep plural funding ini, iaitu
menggambungkan sumber dari
pelbagai pihak luar, di mana /ocal
government  mereka  berperanan

sebagai pemegang amanah bersama.

13.

Ada satu pendekatan yang menarik
daripada teori Spheres of Justice yang
dihuraikan olen Michael Walzer,
seorang ahli falsafah politik dari
Amerika. Dalam teorinya, Walzer
memperkenalkan satu konsep yang
dinamakan sebagai “complex equality’,
laitu satu keadaan di mana keadilan
sosial itu wujud apabila tiada satu
bentuk sfera pun memonopoli atau

menguasasi sfera yang lain.

14.

Dalam konteks bandar raya seperti
Kuala Lumpur ini, untuk mencapai
keadilan sosial yang mampan,
pentadbiran bandar perlu disokong
oleh  struktur  pembiayaan dan
penglibatan yang lebih seimbang, di
mana Kerajaan boleh terus memimpin,
sebagai satu sfera, tetapi dalam masa
yang sama membuka ruang agar civil
society, sektor swasta dan warga kota
sendiri  turut menyumbang dan
berperanan kepada ekosistem
pembangunan dan pengurusan
sesebuah bandar raya sebagai satu

sfera yang lainnya.

14



15.

16.

Sebab itulah kita perlu melihat bandar
raya ini bukan semata-mata sebagai
entiti pentadbiran, bahkan sebagai ‘city
as commons’, iaitu sebuah ruang hidup
yang dikongsi secara bersama, diurus
secara kolektif dan dimiliki secara

moralnya oleh semua warga kotanya.

Justeru, saya berpandangan, tabung
ini adalah satu cerminan kepada
konsep kebertanggungjawaban kolektif
dan mencetus budaya  shared
stewardship terhadap masa depan
Kuala Lumpur, di mana kita turut
mengiktiraf potensi rakyat sebagai
pemegang amanah masa depan
bandar raya yang mereka sendiri

diami.

PENUTUP

Tuan-tuan dan puan-puan sekalian,

17.

Untuk memastikan tabung ini kekal
relevan dan berkesan, tiga prinsip

mesti dijadikan tunjangnya, iaitu:
Pertama — ketelusan,

Kedua — kebertanggungjawaban; dan

Ketiga — keberhasilan

18.

19.

Saya juga mahu agar tabung ini tidak
dilihat hanya semata-mata sebagai
instrumen kewangan tambahan, malah
sebagai satu platform yang mampu
mengukuhkan  keterlibatan awam
dalam pembangunan bandar, agar
pelaksanaannya nanti menjadi
penyuburan nilai bersama dan
pemilikan sosial terhadap masa depan

Kuala Lumpur.

Akhirul kalam, sekali lagi saya ucap
syabas dan tahniah kepada DBKL dan
pihak UiTM vyang terlibat secara
langsung dan semua pihak yang turut
terlibat secara tidak langsung dalam
menjayakan inisiatif yang baik seperti

ini.

20. Dengan lafaz mulia
Bismillahirrahmanirrahim, sukacitanya
dengan ini saya meluncurkan Tabung
Endowmen Dewan Bandaraya Kuala

Lumpur.
Sekian, wabillahi taufig wal hidayah
wassalamu’alaikum warahmatullahi

wabarakatuh.

Terima kasih.

